ТЕМА: «Виет теоремасы»
Максат:

1.Укучыларны Виет теоремасы белэн таныштыру

2.Виет теоремасын квадрат тигезләмәләр төзегәндә кулланырга өйрәтү

3.

Дәреснең тибы: яңа тема аңлату

Кирәкле материаллар: интерактив такта. Ноутбук

	№
	Дәреснең этаплары
	Дәреснең эчтәлеге

	
	
	Укытучы эшчэнлеге
	Укучы эшчэнлеге

	1.
	Оештыру өлеше    
(15-20 секунд)

Укытучының максаты:

Укучыларның дәрескә әзерлеген тикшерү, укучыларны дәрескә тарту, җәлеп итү.

Метод: әңгәмә

Укучының максаты:

Үзенең дәрескә әзерлеген тикшерү
	-Исәнмесез укучылар.Барыгызга да хәерле иртәләр телим!Әйдәгез бер беребезгә карап елмаеп исәнләшик әле.Дәресне башлар алдыннан мин сезгә бер өитата китерәсем килә: “Кыен математик проблеманы хәл итүне крепость алу белән чагыштырырга мөмкин”(Н.Виленкин) дигәннәр борынгы галимнәр.Һәм бу бик дөрес тә.Мин бүген сезне галим булырга чакырам.Ачышлар ясап, формулалар чыгарып, тырыш хезмәтен күрсәткән һәркемгә кагыла бу сүзләр.Мин ышанам кайчан да булса сез дә зур дәрәҗәләргә ирешерсез.Ә аның өчен күп укырга, күп өйрәнергә кирәк, һәм әлбәттә инде бердәм дәүләт имтиханнарын уңышлы тапшырырга кирәк.Математик ачышлар өчен Нобель премиясе бирмәгәннәр әлбәттә, ләкин безнең өчен Нобель премиясе ул яхшы белем, яхшы билгеләр һәм бердәм дәүләт имтиханнарын уңышлы тапшыру. Бүгенге дәресебез бу максатка ирешү өчен бер адым булып тора.
	Укучылар исәнләшә

Укучылар бер берсенә карап елмаялар.
Укучылар дәрес өчен кирәк булган әйберләрнең барлыгын тикшерәләр.

	2.
	Өй эшен тикшерү
(5-6 минут)

Укытучының максаты:

Барлык укучыларның да теманы дөрес үзләштереп, өй эшен эшләгәннәрен тикшерү.Дөрес булмаган җавапларны дөресләү.

Укучының максаты:

Квадрат тигезләмәлне формула ярдәмендә чишү ысулын ныгыту, дискриминант  һәм тигезләмәнең тамырларын табу формулаларын истә калдыру.


	-Укучылар, өйгә бирелгән эшне барыгыз да эшләдеме? Әйдәгез дәфтәрләрне ачып тикшереп алыйк  әле.Тактада берничэ укучы чыгып яза.
Тактада слайд№

-Нинди мисалларны эшләгәндә кыенлыклар туды?(Рәзил)

	Укучылар җавап бирә

	3.
	Актуальләштерү

	Ә хәзер укучылар,урындыкларны этеп куеп урыннардан торабыз КУИЗ-КУИЗ-ТРЭЙД  структурасын  эшләп алабыз. Мин сезгә карточкалар өләшәм,  үзегездә ниндитөсе карточка бар сез шундый төстәге карточкалы укучы белэн пар төзи аласыз

.
Кемнең чәче озынрак, шул укучы башлый.

Сораулар:

-Тигезләмәне чишү ул нәрсә дигән сүз?

-Квадрат тигезләмәнең ничә тамыры була ала?

-Нинди тигезләмә квадрат тигезләмә дип атала?

-Билгесез үзгәрешлесе булган тигезлек нәрсә дип атала?

-Дискриминант табу формуласы нинди?

-Нинди тигезләмәләр китерелгән квадрат тигезләмәләр дип атала?

-Квадрат тигезләмәдә а,в,с саннары нәрсә дип атала?

-Д=0 булса тигезләмәнең ничә тамыры бар?

-Д>0 булса тигезләмәнең ничә тамыры бар?

-Д<0 булса тигезләмәнең ничә тамыры бар?
Бер беребезгә рәхмәт әйтеп урыннарга утырабыз.
	Укучылар КУИЗ-КУИЗ-ТРЭЙД структурасын эшлилэр.

	4.
	Яңа тема аңлату
	-Укучылар , ә хәзер әйдәгез, өй эше мисалларына кире әйләнеп кайтыйк әле

-Сез нинди тигезләмәләр чиштегез?
-Игътибар белән карагыз әле бирелгән мисалларда сез нинди бәйләнеш, закончалык күрәсез?
-Бу бәйләнешләр нәрсәләр арасында бара?
-Без нинди кагыйдәне күрәбез?
-Әйе, чыннан да бу теорема.Бу теореманы инде куптән исбатлаганнар. Әгәр дә түбәндәге тигезләмәләрне чишеп, тигезләмәнең бөтен тамырларын, аларга туры килүче хәрефләр белән алыштырсагыз сез бу  теореманы тапкан француз математигын белерсез.
Ачтык дәфтәрләрне, яздык бүгенге числоны.
Слайд(ВИЕТ)

-Ә хәзер бөек француз математигы Франсуа Виет турында кыскача гына мәгълүмат карап китик.
Слайд(Виет турында кыскача мәгълүмат)

Виет теоремасы:

Китерелгән квадрат тигезләмәнең тамырлары суммасы капма каршы тамгасы белән алынган икенче коэффициентка, ә тамырларның тапкырчыгышы ирекле буынга тигез.

ИСБАТЛАУ(тактада)


	Китерелгән квадрат тигезләмәләр.
 Тамырларның тапкырчыгышы ирекле буынга тигез

Тамырларның суммасы икенче буынның капма каршысына тигез

Укучылар дәфтәргә язалар 

	5.
	Яңа теманы ныгыту
	№ 580
-МИКС ФРИЗ ГРУПП (Физкульминутка)

№ 583

-КОНЭРС
Укучылар, сезгә тигезләмәләр чишүнең нинди ысуллары күбрәк ошый?

1.График ысул

2.Формула ярдәмендә

3.Виет теоремасы ярдәмендә

Дәфтәрләргә язабыз.Урындыкларны этеп куеп һәрберебез үз почмагына басабыз.

Таймд пэа шэа структурасы буенча эшлибез. Сезгэ җавап бирү өчен 15 секунд вакыт бирелә.
   Һәр группадагы 1 укучыдан сорала.
-Укучылар, безнең киләсе елга ГИА бирәсе икәнлеген беләсез.Без сезнең белән һәр дәрестә ГИА да очраучы мисалларга охшаш мисаллар чишәбез.Мин сезгә 3 квадрат тигезләмә бирәм.Сез бу квадрат тигезләмәләрне виет теоремасы ярдәмендә чишергә тиеш буласыз. Виет теоремасы ярдәмендә мисаллар чишкәндә сез вакытыгызның күп өлешен экономияли аласыз.
Борынгы заманда бер шәһәрдә бер акыл иясе яшәгән. Аның даны якын тирәдәге шәһәрләргә таралган, аннан кинәш сорап күп илләрдән килгәннәр. Шәһәрдә аның данына көнләшүче бер кеше яшәгән. Бер конне ул болынга барып күбәләк тоткан да, учына салган. Акыл иясе янына барып “Минем кулымда нинди күбәләк тереме әллә үлеме дип сорыйм әле дигән. әгәр ул тере дисә мин учымны ныграк кысармын да ул үләр, әгәр ул улгән күбәләк дисә мин учымны ачармын да күбәләк очып китәр. Менә шунда белерләр инде кемнен акыл иясе икәнен дип уйлаган һәм акыл иясе янына барып үзенең соравын биргән. Акыл иясе аңа “Барысы да үз кулыңда”   дип җавап биргән. Укучылар сезнең дә барысы да үз кулыгызда. Зур дәрәҗәләргә ирешүегез дә, бердәм дәүләт имтиханнарын уңышлы тапшыру да барысы да сезнең кулда. Бары тик тырышып укырга гына кирәк. Шуның белән минем дәресем тәмам. Игътибарыгыз өчен зур рэхмәт!
	Укучылар МИКС ФРИЗ ГРУПП структурасын башкаралар

Укучылар КОНЭРС структурасын башкаралар.

Таймд ПЭА ШЭА 

	
	
	
	


